
ᓂᐢᑕᑦ ᑎᐸᒋᒧᐧᐃᐣ ᐁ ᐊᓂᒧᒋᑲᑌᐠ ᑫ ᐃᑎᐡᑲᑫᒪᑲᐠ ᐊᐢᑭᐠ ᓀᐢᑕ ᒪᑲ ᐃᑎᐡᑲᑯᒋᐠ ᐊᐧᑲᑭ 
ᐃᓂᓂᐧᐊᐠ
ᐊᓂᒣᓂᐤ ᒣᐢᑲᓇᓂᐤ ᑲ ᐧᐃ ᐅᔑᑕᐧᐃᐟ ᑫ ᐃᑕᑕᒧᐠ ᐊᐧᑲᑭᐠ

ᓇᑕᐧᐃ ᑭᐢᑫᓂᑕᒧᐧᐃᐣ
ᐅᒪ ᒣᐢᑲᓇᐤ ᑫ ᐃᑕᑕᒧᐠ ᐊᐧᑲᑭᐠ ᐅᐡᑭ ᒣᐢᑲᓇᐤ ᐊᓂᒪ ᑕᔑᓀ 
ᑫ ᐊᐸᑕᐠ ᐧᐊᔦᐡ ᒥᑕᑐᒥᑕᓇ ᓂᔭᓇᓀᐅᔕᑊ ᐊᐢᑭᐧᐃ ᑎᐸᐃᑲᐣ 
(190 km ᑲ ᐃᐧᑕᓂᐧᐊᐠ) ᑲᑕ ᐃᐢᐧᑲᑕᒧᐣ ᑫ ᐅᒋ ᓴᑭᒪᑲᐠ 
ᐊᐧᑲᑭ ᐃᓂᓂᐧᐊᐢᑭ ᑲ ᐃᔑ ᒪᒪᐧᐃ ᓴᑭᒪᑲᑭ ᐅᐣᑌᕆᐅ ᐊᐢᑭ ᑭᒋ 
ᒣᐢᑲᓇᐧᐊ᙮ ᐅᒪ ᒣᐢᑲᓇᐤ ᑫ ᐃᑕᑕᒧᐠ ᐊᐣᑌ ᐃᓂᓂᐧᐊᐢᑭᐠ ᑲᑕ 
ᒪᑕᐯᑕᒧᐣ ᐧᐊᔦᐡ ᓂᐧᔕ ᒥᑕᑐᒥᑕᓇ ᑯᐧᑕᓱᒥᑕᓇ ᓂᐧᓴᐢ ᐊᐢᑭᐧᐃ 
ᑎᐸᐃᑲᐣ (430 km ᑲ ᐃᐧᑕᓂᐧᐊᐠ) ᐧᐊᐸᓄᐠ ᑭᐧᐁᑎᓄᐠ ᐃᑌᑫ 
ᑕᐣᑐᕐ ᐯ, ᐅᐣᑌᕆᐅ ᐊᐢᑭᐠ, ᐧᐊᓇᐤ ᑭᐧᐁᑎᓄᐠ, ᑲ ᐃᔑ ᑕᔑᑫᒋᐠ 
ᐊᐧᑲᑭ ᐃᓂᓂᐧᐊᐠ ᓀᐢᑕ ᑲ ᐃᔑ ᐃᐢᑯ ᑎᐯᓂᑕᐠ ᑕᐣᑐᕐ ᐯ 
ᐊᒥᐢᑯᑭᒪᐤ ᓀᐢᑕ ᒪᑲ ᑲ ᐃᐢᑯᑎᐠ ᑭᐧᐁᑎᓄᐢᑲᒥᐠ ᑲ ᐃᒋᑲᑌᐠ᙮

ᐅᑕ ᑲ ᑭᑭᑎᐠ ᐊᐢᑭᐧᐃ ᒪᓯᓇᐃᑲᓂᐠ ᒪᓯᓇᑌᐤ ᐊᓂᒪ ᐊᐢᑭ ᑲ 
ᓇᑕᐧᐃ ᑭᐢᑫᓂᒋᑲᑌᐠ ᐊᔑᐨ ᐊᓂᒪ ᒣᐢᑲᓇᐤ ᑲ ᐧᐃ ᐅᔑᑕᓂᐧᐊᐠ

ᑭᐢᑭᓄᐧᐊᒋ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᑫ 
ᐃᑎᐡᑲᑫᒪᑲᐠ ᑎᐸᒋᒧᐧᐃᐣ
ᐊᐧᑲᑭ ᐃᓂᓂᐧᐊᐠ ᑭ ᑲᐧᑫᒋᒣᐧᐊᐠ ᐁᐃᑲᑦ ᑲᓇᑕ ᔦᐁᓪᓯ (AECOM 
Canada ᑲ ᐃᑎᐟ ᑲᑦᐸᓂ) ᑭᒋ ᐧᒣᒧᒋ ᓇᑕᐧᐃ ᑭᐢᑫᓂᑕᒥᓂᒋ 
ᑫ ᐃᑎᐡᑲᑫᒪᑲᓂᓂᐠ ᐊᐢᑭᐠ ᐊᓂᒣᓂᐤ ᒣᐢᑲᓇᓂᐤ ᓀᐢᑕ ᑫ 
ᐃᑎᐡᑲᑯᓂᒋ ᐊᐧᑲᑭ ᐃᓂᓂᐧᐊ ᐁ ᓄᓱᓀᐃᑲᑌᐠ ᑲ ᐃᑕᔓᐧᐁᒪᑲᐠ 
ᐅᐣᑌᕆᐅ ᐊᐢᑭᐠ ᓇᑕᐧᐃ ᑭᐢᑫᓂᑕᒧᐧᐃᐣ ᐃᑕᔓᐧᐁᐧᐃᓂᓂᐤ 
ᓀᐢᑕ ᒪᑲ ᑲᓀᑎᔭᐣ ᐃᑎᐡᑲᑫᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ 
ᐃᑕᔓᐧᐁᐧᐃᓂᓂᐤ᙮ ᒣᐧᑲᐨ ᐊᓄᐨ ᓇᑕᐧᐃ ᑭᐢᑫᓂᒋᑲᑌᐤ ᓀᐢᑕ 
ᐊᔭᒥᑐᒋᑲᑌᐤ ᑫ ᐃᐢᐸᓂᐠ ᔓᓂᔭᓂᐠ ᐃᑌᑫ ᐁ ᓄᓱᓀᐃᑲᑌᐠ ᑲ ᐃᑕᔓᐧᐊᑕᐠ ᑭᒋ ᐊᒥᐢᑯᑭᒪᐤ ᓀᐢᑕ ᑲ ᓇᓇᑲᑕᐧᐁᓂᑕᐠ ᓄᒋᒪᐢᑲᒥᐠ 
ᓀᐢᑕ ᑫ ᐃᐢᐸᓂᐃᐧᐁᒪᑲᐠ ᐁ ᐅᔑᑕᓂᐧᐊᐠ ᐊᐸᑎᓯᐧᐃᓇ ᐊᔑᐨ ᒪᑲ ᐁ ᓇᑕᐧᐃ ᑭᐢᑫᓂᒋᑲᑌᐠ ᑫ ᐃᑎᐡᑲᑫᒪᑲᐠ ᐊᐧᓀᐱᐧᐃ ᐊᐢᑭᐠ ᓀᐢᑕ 
ᑲ ᐃᔑ ᑭᐸᐃᑲᑌᐠ ᓄᒋᒋᑫᐧᐃᐣ ᐊᐢᑭᐠ ᑫ ᐃᔑ ᐸᔦᑕᑭ ᐱᒪᑎᓯᒪᑲᐠ ᐸᐧᑲᑕᐢᑭᐧᐃ ᐱᒪᑎᓯᐧᐃᐣ᙮

ᐅᒪ ᓂᐢᑕᑦ ᑎᐸᒋᒧᐧᐃᐣ ᑲ ᐃᔑ ᐊᓂᒧᒋᑲᑌᐠ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᑫ ᐃᑎᐡᑲᑫᒪᑲᐠ ᐊᐢᑭᐠ ᐊᔕᐃ ᑭ ᑭᔑᑕᓂᐧᐊᐣ ᐁ 
ᓄᓱᓀᐃᑲᑌᐠ ᑫ ᐃᔑᓇᐧᑲᐠ ᓀᐢᑕ ᑐᒋᑲᑌᐠ ᑫᐧᑲᐣ ᑲ ᑭ ᐃᔑ ᓇᐢᑯᒧᑐᑕᐠ ᑫ ᐃᔑᓇᐧᑲᓂᓂᐠ, ᓇᓇᑲᑕᐧᐁᓂᐊᒧᐟ ᑲ ᐃᔑ ᑭᐸᐃᑲᑌᐠ ᐊᐢᑭ 
ᓀᐢᑕ ᐊᐧᓀᐱᐧᐃ ᐊᐢᑭᔭ ᐅᐱᒪᐧᐊᒧᐧᐃ ᐱᓯᑦ 2021᙮ ᐊᔑᐨ ᒪᑲ ᐅᒪ ᓂᐢᑕᑦ ᑎᐸᒋᒧᐧᐃᐣ ᐊᔕᐃ ᑭ ᑭᔑᑕᓂᐧᐊᐣ ᐁ ᓄᓱᓀᐃᑲᑌᐠ ᑲ 
ᐃᑕᔓᐧᐊᑕᐠ ᓇᑕᐧᐃ ᑭᐢᑫᓂᑕᒧᐧᐃ ᐃᑎᐡᑲᑫᐧᐃᐣ ᑭᐢᑭᓄᐧᐊᑕᓯᓇᐃᑲᐣ ᑲ ᑭ ᐸᑭᑎᓇᐠ ᓇᑕᐧᐃ ᑭᐢᑫᓂᑕᒧᐧᐃ ᐃᑎᐡᑲᑫᐧᐃᐣ ᐅᑭᒪᐤ 
ᐅᑕ ᑲᓇᑕᐢᑭᐠ ᑭᔐ ᐱᓯᑦ 24, 2020᙮

ᓂᐢᑕᑦ ᑎᐸᒋᒧᐧᐃᐣ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᑫ ᐃᑎᐡᑲᑫᒪᑲᐠ ᐊᐢᑭᐠ ᑭ ᒪᓯᓇᐊᑦ ᐅᐧᐊᐧᐁᓀᓂᑕᒧᐧᐃᓂᓂᐤ ᐱᑐᐡ ᑫ ᑭ ᐃᔑ 
ᒪᑕᒧᐠ ᒣᐢᑲᓇᐤ ᑲ ᑭ ᒪᒥᑐᓀᓂᒋᑲᑌᐠ ᐊᓂᒪ ᒣᐢᑲᓇᐤ ᑫ ᐃᑕᑕᒧᐠ ᐊᐣᑌ ᐃᓂᓂᐧᐊᐢᑭᐠ ᓀᐢᑕ ᐊᓂᒧᒋᑲᑌᐤ ᑲ ᐃᔑ ᒧᐢᑌᔦᓂᒋᑲᑌᐠ 
ᑫ ᐃᔑ ᒪᑐᒧᑭᐸᐣ᙮ ᑭ ᒪᓯᓇᐃᑲᑌᐤ ᓀᐢᑕ ᑫ ᐃᑎᐡᑲᑫᒪᑲᐠ ᐊᐢᑭᐠ, ᑫ ᐊᑎ ᐃᔑ ᐊᑭᑕᐧᐃ ᐅᑕᒥᐡᑲᑫᒪᑲᐠ, ᑫ ᑐᒋᑲᑌᐠ ᐁᑲ ᓱᑭ ᑭᒋ 
ᐧᐊᓇᐃᐧᐁᒪᑲᐠ ᐊᐢᑭᐠ, ᓀᐢᑕ ᑲ ᐃᔑ ᓇᐢᑯᒧᐟ ᐊᓇ ᑲ ᐧᐃ ᒣᐢᑲᓇᑫᐟ᙮ ᐊᔑᐨ ᒪᑲ, ᑭ ᒪᓯᓇᐃᑲᑌᐤ ᑲ ᑭ ᐃᐧᑕᓂᐧᐊᐠ ᑲ ᑭ ᐯᒋ ᓇᑭᐡᑲᑐᓇᓂᐧᐊᐠ 
ᐁ ᑲᓇᐧᐊᐸᒋᑲᑌᐠ ᑲ ᐃᐧᑌᒪᑲᐠ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᓇᑕᐧᐃ ᑭᐢᑫᓂᑕᒧᐧᐃᐣ ᑫ ᐃᑭᐡᑲᑫᒪᑲᐠ ᐊᐢᑭᐠ᙮



ᓇᑭᐡᑲᑐᐧᐃᐣ ᐁᑯ ᒪᑲ ᑫ ᐃᔑ ᓇᑕᐧᐃ ᑭᐢᑫᓂᒋᑲᑌᐠ
ᓂᐢᑕᑦ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᑫ ᐃᑎᐡᑲᑫᒪᑲᐠ ᐊᐢᑭᐠ ᑎᐸᒋᒧᐧᐃᐣ ᑕᑭ ᑲᓇᐧᐊᐸᒋᑲᑌᐤ 60 ᑭᔑᑲᐤ ᐃᓂᑯᐠ ᓂᐢᑭ ᐱᓯᑦ 
22, 2025 ᐅᒋ ᐱᓂᐡ ᓴᑭᐸᑲᐧᐃ ᐱᓯᑦ 23, 2025᙮ ᑯᑕᑭᔭ ᒪᓯᓇᐃᑲᓇ ᑲ ᐃᔑ ᐊᓂᒧᒋᑲᑌᐠ ᐅᒪ ᐊᐸᑎᓯᐧᐃᐣ ᑕᑭ ᐊᔭᒥᑕᓂᐧᐊᐣ 
ᐅᑕ ᐃᐣᑐᕐᓀᐠ http://www.martenfallsaccessroad.ca/draft-ea-is/. Tᑎᐱᓇᐧᐁ ᐧᐃ ᑲᓇᐧᐊᐸᒋᑲᑌᑫ ᑲ ᐃᐧᑌᒪᑲᐠ ᐅᑕ 
ᑕᑭ ᐃᔑ ᓇᑕᐧᐃ ᑭᐢᑫᓂᒋᑲᑌᐤ:

•	ᑭᕆᐣ ᐢᑐᐣ ᒪᓯᓇᐃᑲᓂᐧᐃᑲᒥᑯᐠ - ᒉᕈᑎᐣ ᐃᑕᐧᐃᓂᐠ - 405 2nd St. W., Geraldton, Ontario

•	ᑭᕆᐣ ᐢᑐᐣ ᒪᓯᓇᐃᑲᓂᐧᐃᑲᒥᑯᐠ - ᓗᐣᐠ ᓚᐠ ᐃᑕᐧᐃᓂᐠ – 110 Kenogami Drive, Longlac, Ontario

•	ᓱᓗᑲᐤᐟ ᒪᓯᓇᐃᑲᓂᐧᐃᑲᒥᑯᐠ – 21 Fifth Avenue, Sioux Lookout, Ontario

•	ᒪᑕᐧᐊ ᓂᐢᑕᑦ ᐃᓂᓂᐧᐊᐠ ᐅᑭᒪᐧᐃᑲᒥᑯᐠ – 233 S. Court Street, 2nd Floor, Thunder Bay, Ontario

•	ᑕᐣᑐᕐ ᐯ ᒪᓯᓇᐃᑲᓂᐧᐃᑲᒥᑯᐠ – ᐧᐁᑊᐅᓕ ᒪᓯᓇᐃᑲᓂᐧᐃᑲᒥᑯᐠ, 285 Red River Rd, Thunder Bay, Ontario

•	ᑎᒥᐣᐢ ᒪᓯᓇᐃᑲᓂᐧᐃᑲᒥᑯᐠ – 320 2nd Avenue, Timmins, Ontario:

ᓇᑭᐡᑲᑐᐧᐃᐣ ᑲᑕ ᐊᐸᐃᑲᑌᐤ ᑭᒋ ᐊᓂᒧᒋᑲᑌᐠ ᐅᒪ ᐊᐸᑎᓯᐧᐃᓂᐣ ᑕᐣᑐᕐ ᐯ ᐁᑯ ᒪᑲ ᒉᕈᑎᐣ, ᐅᐣᑌᕆᐅ ᐊᓂᑭ ᐱᓯᑦ 2025᙮ ᑲ ᐃᔑ 
ᒪᓯᓇᓱᔭᐠ ᐃᐣᑐᕐᓀᐟ ᐃᑕᐱ ᐧᐃ ᑭᐢᑫᓂᑕᒪᓀ ᐃᐢᐱ ᑫᓇᑭᐡᑲᑐᓇᓂᐧᐊᐠ᙮

•	ᑕᐣᑐᕐ ᐯ ᓇᑭᐡᑕᑐᐧᐃᐣ - ᐁ ᐅᐡᑭ ᑭᔑᑲᐠ, ᐊᓂᑭ ᐱᓯᑦ 
26, 2025 
Superior Inn, 555 Arthur St W; 
5 ᐁ ᐃᐢᐸᓂᐠ ᐁ ᑭᐡᐧᑲ ᐊᐱᑕᑭᔑᑲᐠ ᐱᓂᐡ 8 ᐁ ᐃᐢᐸᓂᐠ 
ᐁ ᐅᑕᑯᔑᐠ *

• ᒉᕈᑎᐣ ᓇᑭᐡᑲᑐᐧᐃᐣ - ᐁ ᓀᐅ ᑭᔑᑲᐠ, ᐊᓂᑭ ᐱᓯᑦ 29,
2025
4 ᐁ ᐃᐢᐸᓂᐠ ᐁ ᑭᐡᐧᑲ ᐊᐱᑕᑭᔑᑲᐠ ᐱᓂᐡ  7  ᐁ ᐃᐢᐸᓂᐠ
ᐁ ᐅᑕᑯᔑᐠ *

* ᐊᐧᐊ ᐧᐊᒐᑯᐡ (*) ᑭᐢᑭᓄᐧᐊᑕᓯᓇᐃᑲᐣ ᐃᓂᓂᐧᐊᐠ ᐊᐣᑕ ᐃᑕᐧᐃᓂᐠ ᑲ ᑕᔑᑫᒋᐠ ᐱᑯ ᐅᒋ᙮

ᐃᓂᓂᐧᐊᐢᑭ ᐃᓂᓂᐧᐊᐠ, ᑲ ᐧᐃ ᑭᐢᑫᓂᑕᑭᐠ ᐊᐧᐁᓂᑲᓇᐠ, ᐊᐸᑎᓯᐧᐃ ᐅᑭᒪᐧᐊᐠ ᓀᐢᑕ ᑯᑕᑭᔭᐠ ᑲ ᐧᐃ ᐊᔑᒋᒋᐠ ᔑᑭᒪᑲᓂᐧᐊᐧᓇᐠ ᑭᒋ
ᐊᔑᒋᒋᐠ ᐁ ᑲᓇᐧᐊᐸᒋᑲᑌᐠ ᓂᐢᑕᑦ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᑫ ᐃᑎᐡᑲᑫᒪᑲᐠ ᐊᐢᑭᐠ᙮ ᑫᐧᑲᐣ ᑲ ᐧᐃ ᐃᐧᑕᓂᐧᐊᐠ ᑕᑭ ᐧᐃᒋᑲᑌᐤ
ᑲ ᐃᔑ ᒪᓯᓇᑌᐠ ᐅᒪ ᐊᐸᑎᓯᐧᐃᐣ ᐃᐣᑐᕐᓀᑎᐠ, ᐃᐣᑐᕐᓀᐟ ᒪᓯᓇᐊᒪᑐᐧᐃᓂᐠ ᓀᐢᑕᐱᑯ ᐳᐢᐟ ᐧᐊᐱᐢ ᒪᓯᓇᐊᒪᑐᐧᐃᐣ ᐁ ᐊᐸᑕᐠ ᐱᓂᐡ
ᓴᑭᐸᑲᐧᐃ ᐱᓯᑦ 23, 2025 ᐅᑕ ᒐᐸᔑᐡ ᑲ ᒪᓯᓇᑌᑭ ᐃᔑ ᐃᔑᒋᔕᐊ᙮

ᑲ ᐃᔑ ᒪᓯᓇᑌᐤ ᐊᐸᑎᓯᐧᐃᐣ ᐃᐣᑐᕐᓀᐟ: www.martenfallsaccessroad.ca
ᐃᐣᑐᕐᓀᐟ ᑫ ᐃᔑ ᒪᓯᓇᐊᒪᒋᐠ ᐅᑕᐸᑎᓯᐧᐊᐠ: eaisinput@martenfallsaccessroad.ca

ᑫ ᐃᔑ ᒪᓯᓇᐃᑲᓂᐧᐊᐠ:
AECOM Canada Ltd.
C/O Joanne Wang

105 Commerce Valley Drive West, 8th Floor
Markham, ON L3T 7W3

Lawrence Baxter

Senior Community Member Advisor

MFFN Community Access Road Project Team

James McCutchon

Project Manager, AECOM

MFFN Community Access Road Project Team

ᐱᑯ ᑫᐧᑲᐣ ᑲ ᒪᒥᑐᓀᓂᑕᒥᐃᑯᓇᓂᐧᐊᐠ ᒣᐧᑲᐨ ᐁ ᑲᓇᐧᐊᐸᒋᑲᑌᐠ ᐅᒪ ᐊᐸᑎᓯᐧᐃᐣ ᑲᑕ ᒪᓯᓇᐃᑲᑌᐤ ᓂᐢᑕᑦ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ 
ᓀᐢᑕ ᑫ ᐃᑎᐡᑲᑫᒪᑲᐠ ᐊᐢᑭᐠ ᑎᐸᒋᒧᐧᐃᓂᐠ᙮
ᒪᐧᐊᑐᓯᓇᐃᑲᑌᐧᐊ ᐃᑌᓂᑕᒧᐧᐃᓇ ᑫ ᐧᐃᒋᐃᑯᒋᐠ ᐊᐧᑲᑭ ᐃᓂᓂᐧᐊᐠ ᓀᐢᑕ ᐊᓇ AECOM ᑲ ᐃᑎᐟ ᑲᑦᐸᓂ ᒋᑭ ᑎᐱ ᑐᒋᑲᑌᐠ ᑲ ᐃᔑ ᓇᑕᐧᐁᓂᑕᐧᑲᐠ ᐅᐣᑌᕆᐅ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃ ᐅᓇᔓᐧᐁᐧᐃᓂᐠ ᓀᐢᑕ ᑲᓀᑎᔭᐣ 
ᐃᑎᐡᑲᑯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃ ᐅᓇᔓᐧᐁᐧᐃᓂᐠ᙮ ᑲᑕ ᑲᓇᐧᐁᓂᒋᑲᑌᐤ ᐅᒪ ᒪᓯᓇᐃᑲᐣ ᒣᐧᑲᐨ ᑲ ᓇᑕᐧᐃ ᑭᐢᑫᓂᒋᑲᑌᐠ ᐅᒪ ᐊᐸᑎᓯᐧᐃᐣ ᓀᐢᑕ ᑕᑭ ᐊᔑᑕᓯᓇᐃᑲᑌᐤ ᐊᐸᑎᓯᐧᐃ ᑎᐸᒋᒧᐧᐃᓂᐠ᙮ ᒥᓯᐧᐁ ᑎᐸᒋᒥᑯᓯᐧᐃᐣ ᑲ ᑭ 
ᒪᓯᓇᐃᑲᑌᐠ ᐊᐣᑕ ᒪᓯᓇᐃᑲᓂᐠ ᑕᐱᐡᑯᐨ ᐃᔑᓂᑲᓱᐧᐃᐣ, ᑕᔑᑫᐧᐃᐣ, ᑌᓚᑊᐅᐣ ᐊᑭᑕᓱᐧᐃᐣ, ᓀᐢᑕ ᑲ ᐃᔑ ᐃᑕᐧᑲᐠ ᑎᐱᓇᐧᐁᓯᐧᐃᐣ ᒪᐧᐊᑐᓂᑲᑌᐧᐊ, ᑲᓇᐧᐁᓂᒋᑲᑌᐧᐊ ᓀᐢᑕ ᐧᐃᑕᒧᐧᐊᑲᓂᐧᐊᐣ ᐊᓇ ᑭᒋ ᐅᑭᒪᐤ ᑲ ᓇᓇᑲᑕᐧᐁᓂᑕᐠ 
ᐊᐢᑭᓂᐤ, ᑲ ᐃᔑ ᑭᐸᐃᑲᑌᐠ ᐊᐢᑭ ᓀᐢᑕ ᐊᐧᓀᐱᐧᐃ ᐊᐢᑭᔭ ᒥᓯᐧᐁ ᑫᐧᑲᐣ ᑭᒋ ᒧᔑᔐ ᓄᐧᑲᐠ ᓀᐢᑕ ᐊᐸᑕᐠ ᓇᑭᐡᑲᑐᐧᐃᓂᐠ᙮ ᐅᒪ ᐧᐃᑕᒪᑫᐧᐃᐣ ᑭ ᒪᐧᐊᑐᓂᑲᑌᐤ ᐁ ᑭ ᐃᑕᔓᐧᐊᒋᑲᑌᐠ ᐊᐢᑭ ᓇᓇᑕᐧᐃ ᑭᐢᑫᓂᑕᒧᐧᐃᐣ ᐅᓇᔓᐧᐁᐧᐃᓂᐠ 
ᓀᐢᑕᐱᑯ ᑭ ᒪᐧᐊᑐᓂᑲᑌᐤ ᓀᐢᑕ ᑲᓇᐧᐊᓂᒋᑲᑌᐤ ᑭᒋ ᐃᑕᐧᑲᐠ ᑎᐸᒋᒧᐧᐃᐣ ᒥᓯᐧᐁ ᐊᐧᐁᓂᑲᐣ ᑫ ᑭ ᐊᔭᒥᑕᐟ ᑕᐱᐡᑯᐨ ᑲ ᐃᐧᑌᒪᑲᐠ ᐱᐢᑭᑕᓯᓇᐃᑲᓂᐠ s.37 ᑎᐯᓂᒥᑎᓱᐧᐃ ᓇᑕᐧᐃ ᑭᐢᑫᓂᑕᒧᐧᐃ ᐅᓇᔓᐧᐁᐧᐃᓂᐠ ᓀᐢᑕ ᒪᑲ 
ᓇᓇᑲᑕᐧᐁᓂᑕᒧᐧᐃ ᑎᐯᓂᒥᑎᓱᐧᐃ ᐅᓇᔓᐧᐁᐧᐃᓂᐠ᙮ ᑭ ᑎᐸᒋᒥᑯᓯᐧᐃᐣ ᑲ ᑭ ᐸᑭᑎᓇᒪᐣ ᑲᑕ ᒪᓯᓇᑌᐤ ᐱᑯ ᐊᐧᐁᓂᑲᐣ ᒋᑭ ᐊᔭᒥᑕᐟ ᐃᐢᐱ ᐣᑕᐧᐁᓂᑕᐧᑲᑫ᙮ ᔕᑯᐨ ᒧᓇ ᑕᑭ ᐊᔭᒥᑕᓂᐧᐊᐣ ᐁᑲ ᐸᑭᑎᓇᒪᓀ ᑭᒋ ᑭᐢᑫᓂᑕᑯᑕᓂᐧᐊᐠ᙮ 
ᑭᔭᐱᐨ ᐧᐃ ᑭᐢᑫᓂᑕᒪᓀ, ᑲᐧᑫᒋᑦ ᐊᐸᑎᓯᐧᐃ ᐅᑭᒪᐤ ᓀᐢᑕᐱᑯ ᑭᒋ ᐅᑭᒪᐤ ᑲ ᓇᓇᑲᑕᐧᐁᓂᑕᐠ ᐊᐢᑭᓂᐤ, ᑲ ᐃᔑ ᑭᐸᐃᑲᑌᐠ ᐊᐢᑭ ᓀᐢᑕ ᐊᐧᓀᐱᐧᐃ ᐊᐢᑭᔭ ᑲ ᐃᔑ ᐃᐧᑌᒪᑲᐠ ᑎᐯᓂᒥᑎᓱᐧᐃ ᓇᑕᐧᐃ ᑭᐢᑫᓂᑕᒧᐧᐃ ᐅᓇᔓᐧᐁᐧᐃᐣ ᓀᐢᑕ 
ᓇᑲᑕᐧᐁᓂᑕᒧᐧᐃ ᑎᐯᓂᒥᑎᓱᐧᐃ ᐅᓇᔓᐧᐁᐧᐃᐣ᙮ ᐅᑕ ᐃᔑ ᐊᔭᒥ 416-314-4075᙮

ᑭᔑᑲᐤ ᑲ ᑭ ᒪᓯᓇᐃᑲᑌᐠ: ᒥᑭᓯᐧᐃ ᐱᓯᑦ 24, 2025


